Rimpels-fliekfokus 2
Flieks wat rimpels maak, silwerdoektreffers met ŉ boodskap vir gelowiges

Dit is kernresensies oor kykbare flieks wat ons geloof verryk – bloot ’n lusmaker wat nie die storie wil verklap nie, maar jou aanspoor om self te gaan kyk.

Fliek: Rio
Fokuspunt: Dis ŉ sielvolle tekenprent oor ŉ voël wat nie kan vlieg nie en, soos ons kan verwag, met sy selfbeeld sukkel.
Storiekern: Die liefde van sy baas en sy geveerde vriendin maak hom vry en hy oorstyg homself en sy gebreke op ŉ verrassende manier. Die fliek speel af teen die agtergrond van die vrolike, kleurryke Rio karnaval.

Geloofsfokus: Die fliek herinner ons aan die geheim: Wanneer ’n mens jou ware self vind, ontdek jy hoe God jou eintlik bedoel het om te wees.
